
Fristar:
1. okt 
 Melding årsmøtedato 
12. okt: Påmelding Eigarskifte
15. nov: Lokallagsårsmøte frist 
25. nov: Rapportskjema og midlar

Vel møtt til nytt arbeidsår i Bondelaget!
Valresultatet: Den raudgrøne regjeringa mulegheit for fire nye år. Det var eit mål for oss. Seks nye stortingsrepresentantar med flest kvinner frå fylket.  Alt dette kan bety forandring og nye mulegheiter. Ap, FrP og H har gjort godt val. Sentrum er sterkt svekka. 

   Lokallaga har stått for ei rekkje flotte tiltak som har sett Landbruket på dagsorden i sommar med Open Gard, Bygdedagar, og informasjonsmateriell. 

   Ny regjeringserklæring skal utformast. Norges Bondelag og fylkeslaget har kvar sett opp 10 krav som vi i sommar har gått med til kandidatane og media og som vi ønskjer å måle det politiske arbeidet opp mot. Av vedlagde protokoll sak 33 går fram kva for tiltak som er gjennomført i fylket retta mot Stortingsvalet. Dei fleste kandidatane har uttrykt sin ”Kjærleik til norsk mat”. 

   Svolt: Nye medieoppslag fortel at kvar 7. innbyggar i verda svelt. Fleire manglar reint vatn. Det er forferdeleg galt. Da er det internasjonale politiske fokus feil. ”– Finnes her nød og sult, skyldes det svik.” (Nordahl Grieg i Til ungdommen.) Vår næring representer berekraftige løysingar også på andre utfordringar på dagsorden som finans, miljø og klima. 

Nytt i dette lokallagsbrevet er at: 

· Fylkeslaget har fordelt ”fadderlag”for betre å følgje opp våre 51 lokallag. 

· Nytt rapport-/søknadsskjema for aktivitetar i laga for økt fokus viktige arbeidsmåtar. 

· Tilråding om handtering av godtgjersler i laga. (også sendt i juli) 

· Inviterer alle i lokallagsstyret til ein eller to dagar på Leiarmøtet på Molde i november. 
Lokallagsårsmøte – så tidleg som muleg og før 1. november – 

- Melding om årsmøtedato innan 1. Okt 
- Skjema melding om val og Rapport skjema lokallagsarbeid og aktivitetsmidlar innan 25. Nov 
Vi minnar om at fristen for å halde årsmøte i lokallaga er sett til midten av november. Men vår oppmoding er å halde årsmøtet så tidleg som mogleg i haust, gjerne i september og oktober, og i god tid før Leiarmøtet.
   Fylkeslaget vil difor setje ein frist til 1. oktober for lokallaga til å fastsetje og melde frå til fylkeskontoret om tid og stad for årsmøtet, og om kven ein eventuelt ønskjer besøk av.

   Når lokallag held årsmøte for seint, får det følgjer for andre aktivitetar. Og det kan vere hektisk eller vanskeleg for tillitsvalte å delta på lokale årsmøter når alle skal ha det omtrent i same veke i månadsskiftet oktober/november.

   Fylkeslaget eller Norges Bondelag står til fri rådvelde for å delta på møter og helst når det er spesielle tema ein vil ta opp. Vi vil oppfordre lokallaga til å ha besøk frå fylkeslaget til gjennomgang av aktuelle saker eller med eit deltema på minst eit møte i året.   Liste over idear til tema og innleiarar på årsmøte/temamøte i laga ligg ved. Også liste over tema frå Gjensidige ligg ved.
   Nytt i år er at styret har sett opp ei ”fadder-ordning” for lokallaga. 

Styremedlemmer og tilsette har ansvar for 5  lokallag kvar m.o.t. å ha kontakt med lokallaget om årsmøtet, og eventuelt delta på årsmøtet om laget ønskjer det. Men dette er ikkje til hinder for at lokallaget kan ha andre innleiar. Oppsett over styremedlemer og tilsette ”sine lokallag” er vedlagt. 

   Valnemnda i laget bør prøve å få minst ein tredel kvinner. Vidare bør valnemnda ut frå laget sin økonomi drøfte godtgjersle til styret/leiar/sekretær/kasserar, og møtegodtgjersle ved representasjon utanfor kommunen. Vedlagt orientering om tilrådd godtgjersle og oppgåveplikt til skattestyresmaktene. 
   Vedlagt døme på innkalling til årsmøte og meldingsskjema om val i lokallaget 2009. 
Desse blir også send som e-post og lagd ut på vår heimeside. 
   Ved høve har vi behov for å vere raskt ute med informasjon og då tenkjer vi særleg ved bruk av e-post. Fyll difor ut e-post adresse og mobilnummer til alle i lokallagsstyret. 
Skifte av e-post adresse må også varslast, da vi frå tid til annan får feilmelding. 

    Vedlagt også adresseetikettar og medlemsliste over alle medlemmene i lokallaget pr. 16. sept. 2009 (ligg ved til leiar). Etikettane kan brukast til innkalling til årsmøtet. Ta kontakt med fylkeskontoret når laget ønskjer fleire etikettar utover vinteren for andre skriv til medlemmene. 

   Minnar om at bokstavane på medlemslista betyr: 

   P1=Personleg medlem, 
P2= Bruksmedlem, 
P3=Husstandsmedlem
Innkalling til leiarmøtet og kurs for styra i lokallaga fredag 27.  og  laurdag 28. november på Hotell Alexandra i Molde -  MERK DATO
Vedlagt innkalling og påmeldingsskjema.

Til årets Leiarmøtet tek vi ei sjanse og inviterer heile styret i lokallaget! Lokale tillitsvalde kan  melde seg på ein eller to dagar. Fredag blir det fleire temakurs, m.a. : Arealforvalting. Lokallagsarbeid. Laurdag blir det meir vanlege næringspolitiske og faglege saker felles for alle. 
Fylkesårsmøtet 2010 – fredag 12. og laurdag 13. mars – Hotell Alexandra, Molde 
MERK av datoen. Informasjon og program vert sendt ut seinare. 

Arbeidsplan for lokallaga 2009-2010
Forutan arbeidsplan for Norges Bondelag (Info om dette har gått ut i NB-informasjon og lokalsending frå Norges Bondelag), har vi også fylkeslaget si arbeidsplan vedteke av fylkesårsmøtet i mars 2009 å  halde oss til. Vi oppmodar lokallaga om å ha ein arbeidsplan, helst vedteke av årsmøtet. 
Vi vil likevel peike på fem arbeidsområde alle lag bør gjennomføre kvart år :

1. Eitt fagleg eller sosialt tilbod til medlemene (som fagmøte, utferd, bondekafé) 

2. Studieringar eller kurs: (inkl. uttale jordbruksforhandlingane minst kvart andre år)  

3. Utadretta informasjon (som Open Gard, Bygdedagar, kontakt politikarar el. media)  
4. Lokale saker for medlemene i kommunen (synleg i lokalsamfunnet og på saker som arealplanar, forvalting av SMIL-midlar, samarbeid med andre organisasjonar, representasjon)  
5. Opplegg for medlemstilslutning (som sjå til at nye i næringa og grunneigarar er invitert) 

Medlemsverving og uhøgtideleg konkurranse: 101 nye medlemer sidan nyttår!

Vedlagt medlemsoversikt pr. 17. september 2009. Norges Bondelag prioriterer arbeidet med verving og medlemskontakt. Vi har stort medlemspotensiale - berre 50 prosent av alle bønder i M&R er medlemmer i Bondelaget. Lokallag og einskildpersonar som har gått inn for oppgåva, har vist at det er lett å verve nye medlemmer. Det enklaste er å spørje folk om dei vil bli med i Bondelaget.
   Den uhøgtidelege vervekonkurransen går fram til fylkesårsmøtet på Hotell Alexandra i Molde i mars 2010. Der blir det premiering til alle lokallag som har fått minst 5 nye medlemer. Send eller ring kvar  innmelding straks til fylkeskontoret eller på nettsida til Norges Bondelag. 
   I lokallagsstyret er det kasserar som har ansvaret for medlemslister om ikkje anna er bestemt. Vi ber heile styret gå gjennom medlemslistene.

Temadag Eigarskifte - Laurdag 24. oktober kl 10.00 – 17.00

Møre og Romsdal Bondelag gjentek suksessen frå i fjor då vi måtte sette strek ved 48 deltakarar, og arrangerer på nytt temadag som blir gjennomført i møterom i 3.etg. hos Nordmøre og Romsdal Felleskjøp, Fannestrandsv. 63, Molde.

Advokat Ole Houlder Rødstøl står for det faglege innhaldet. I det daglege er han partnar i advokatfirmaet Øverbø Standal & CO og samarbeidsadvokat for Norges Bondelag. Han har særlege arbeidsområder knytt til generasjonsskifte, generell forretningsjuss, odelsrett og skatt/arveavgift. Temadagen har ikkje som formål å setja deltakarane i stand til å gjennomføra eit eigarskifte på eiga hand. Derimot blir det fokus på:

· Planlegging av eigarskifte – regelverk.

· Gjennomføring av eigarskifte – regelverk.

· Kva partane kan gjera på eiga hand og kva det bør søkjast hjelp til for å unngå gjera feil, m.v.

Målgruppe er i utgangspunktet alle som har tilknytning til garden, både ny og gammal generasjon, som skal inn i eller er inne i ein eigarskifteprosess.  Temadagen blir halde på FK-bygget/Felleskjøpet Nordmøre og Romsdal, Molde. Kurset er gratis for medlemar i Norges Bondelag. Deltakaravgift kr 400,- for andre. Påmelding innan mandag 12.oktober til Møre og Romsdal Bondelag, tlf 71 20 28 90 eller more.romsdal@bondelaget.no .

   Vi ber lokale Bondelag marknadsføre og gjere temadagen kjent overfor aktuelle deltakarar.

Studiearbeid foran jordbruksforhandlingane 2010
Frå november-desember vil det bli tilbod om gjennomføring av studieringar og møter på tema knytt til Framfor  jordbruksforhandlingane. Kursheftet blir mykje likt det i fjor med aktuelle tilleggsspørsmål. 
Kva veit du om mat og landbruk?

Fylkeskontoret har laga ei konkurranse med fem enkle spørsmål om mat og landbruk. Denne er brukt i haust m.a. på stand på Syltemartna i Vestnes og Dyregod-dagane på Batnfjordsøra. Med denne konkurransen har vi erfart at det er lettare å kome i kontakt med folk til ein god prat om aktuelle saker.

Vedlagt konkurransen til orientering – ta kontakt med fylkeskontoret for kopiering dersom det er nokon som ønskjer å bruke den på arrangement.
Godtgjersle til tillitsvalde i lokallaga og skatt og arbeidsgjevaravgift 

Viser til tidl. melding til lokallaga frå Norges Bondelag om krav til oppgåveplikt. Vedlagt igjen utgreiing om korleis vi oppmoder lokallaga om å innrette seg for at organisasjonen skal oppfylle dei byråkratiske krava til slike godtgjersler og utgiftsdekning. Vidare skjema for godtgjersle samt forslag evt reiserekning i laga. Vi oppmoder laga om å sikre utgiftsdekning, vurdere dei samla kostnadene i forhold til lagets inntekter, og elles gjere det så enkelt som muleg. 

Andre vedlegg: 

Protokoll frå styremøte 28. august 2009
Informasjon frå Rauma Bondelag om Landbruksmartna’n 25.-26. sept. 2009

Div. presseklipp/pressemeldingar

Kopi av forsida av heimesida pr. 17. september
Med vennleg helsing

Arne Magnus Aasen (leiar)  Inge Martin Karlsvik (nestleiar)

Birgit Oline Kjerstad    Per Kristian Gjerde    Anne Katrine Jensen    Hans Frafjord (1. vara)

Anne Turid Myrbostad (sekr)    Atle Frantzen (org kons/studieinstr)

Arild Erlien (org kons)     Gunnar K. Wentzel (org sjef)
Bondelagets Servicekontor AS

